
[᭕᭖ 56 B]

᭕᭖

ᬫᭀᬗᬂᬓᬚ᭄ᬮᬾᬓᬦ᭄ᬢᬶᬫ᭄ᬧᬮ᭄᭞ᬧᬥᬢ᭄ᬓᬾᬦ᭄ᬜᬸᬫ᭄ᬩᬸᬗᬂᬥᬶᬭᬶ᭞ᬤ᭄ᬬᬧᬶᬦ᭄ᬚ᭄ᬯᬢ᭄ᬯᬭᬳᭀᬫᭀᬗᬂ᭞ᬦᬗ᭄ᬳᬶᬂᬧᬶᬤᬕᬶᬂᬜᬧᬢᬸᬄ᭞ᬲᬗ᭄ᬓᬦ᭄ᬢᬶᬫ᭄ᬧᬮᬾᬳᭀ

ᬫᭀᬗᬂ᭞ᬩᬳᬦ᭄ᬘ᭄ᬦᬶᬂ᭞ᬗ᭄ᬭᬲᬢ᭄ᬯᬭᬩᬸᬓᬳᬶᬬ᭟᭑᭒᭔᭟ᬬᬤ᭄ᬬᬧᬶᬦ᭄ᬗᬲᭀᬭᬂᬭᬕ᭞ᬧᬢᭂᬄᬢᭂᬓᭂᬦ᭄ᬫᬸᬚᬶᬥᬶᬭᬶ᭞ᬤ᭄ᬬᬧᬶᬦ᭄ᬘ᭄ᬦᬶᬂᬗᬓᬸᬲᬾᬗᭂᬄ᭞ᬢᭂ

ᬓᬾᬦ᭄ᬥᬾᬯᬾᬓ᭄ᬬᬸᬓ᭄ᬢᬶᬧᬸᬗ᭄ᬕᬸᬂ᭞ᬳᬧᬦ᭄ᬳᬶᬓᬮᬗᬄᬦᬯᬂ᭞ᬬᬾᬦᬶᬂᬬᬸᬓ᭄ᬢᬶ᭞ᬚᬦ᭄ᬢᭂᬦ᭄ᬘ᭄ᬦᬶᬂᬢᬦ᭄ᬩᭂᬕᬧᬶᬲᬦ᭄᭟᭑᭒᭕᭟ᬫᬜ᭄ᬘᬦᬫᬸᬲᬸᬄᬦ᭄ᬢᭀᬕ᭄ᬭᬧ᭄᭞ᬧ

ᬢᭂᬄᬭᬶᬂᬫᬜ᭄ᬘᬦᬥᬶᬭᬶ᭞ᬗᬮᬶᬄᬮᬰ᭄ᬬᬫᬗ᭄ᬤᬾᬦ᭄ᬧ᭄ᬭᬕᬢ᭄᭞ᬳᬦ᭄ᬢᬸᬓᬦ᭄ᬘ᭄ᬦᬶᬗᬾᬢᬓᬸᬢ᭄᭞ᬦᬦ᭄ᬤᬶᬗᬶᬦ᭄ᬩᬵᬦ᭄ᬓᬧ᭄ᬭᬯᬶᬭᬦ᭄᭞ᬧᬢᬶᬓᭂᬮᬶᬤ᭄᭞ᬗ

[᭕᭗ 57 A]

ᬮᬶᬄᬳᭂᬢᬶᬲ᭄ᬧᬤᬶᬤ᭄ᬬᬦ᭄᭟᭑᭒᭖᭟ᬗᬮᬶᬄᬳᬾᬮᬳᬾᬧᬤᬶᬤ᭄ᬬᬦ᭄᭞ᬦ᭄ᬢᭀᬢ᭄ᬯᬶᬕᬫ᭄ᬧᬂᬯ᭄ᬬᬓ᭄ᬢᬶ᭞ᬮᬕᬸᬢ᭄ᬘᭂᬦᬶᬗᬾᬢᬦ᭄ᬗᬤᭂᬓ᭄᭞ᬚᬸᬫᬄᬫᬩᬲᬄᬩ

ᬗ᭄ᬓᬾᬦ᭄ᬓᬸᬮᬸᬓ᭄᭞ᬧᬶᬲᬕᬦᬾᬢᭀᬳᬾᬢᬗᬂᬓᬢ᭄ᬓᬄᬓᬢ᭄ᬓᬶᬄ᭞ᬳᬸᬢᬄᬳᬸᬢᬄᬦᬶᬗ᭄ᬕᬮ᭄ᬳᬸᬫᬄ᭟᭑᭒᭗᭟ᬢᭀᬚ᭄ᬯᬫ᭄ᬮᬳᬂᬗᭂᬦᭂᬳᬂ᭞ᬫᬗ᭄ᬤᬾᬦ᭄ᬘ᭄ᬦᬶᬂᬢᬵ

ᬦ᭄ᬗᭂᬦ᭄ᬢᬸᬓᬶᬦ᭄᭞ᬮᬕᬸᬢ᭄ᬜᬓ᭄ᬦᭂᬕᬓᬶᬦ᭄ᬢᬦᬄ᭞ᬗ᭄ᬳᬶᬂᬤᬵᬩᭂᬜᬜᬮᬄᬯᭂᬢᬸ᭞ᬤᬶᬧᬫᭂᬚᬸᬦᬦᬾᬦᬦ᭄ᬕᬓ᭄᭞ᬫᬰᬶᬮᬢᬶᬤᬶᬂ᭞ᬗᬸᬓᬸᬫ᭄ᬳᬦᬓ᭄ᬜᬓᬶᬢ᭄ᬩᬲᬂ᭟᭑᭒᭘᭟

ᬘ᭄ᬦᬶᬂᬲᬗᭂᬢ᭄ᬢᬦ᭄ᬢᬭᬶᬫ᭞ᬬᬾᬦ᭄ᬳᬤᬳᬦᬓ᭄ᬗᬸᬗ᭄ᬓᬸᬮᬶᬦ᭄᭞ᬫ᭄ᬮᬳᬂᬫᬮᬸᬜᬸᬭᬸᬧᬂ᭞ᬳᬧᬦ᭄ᬬᬦ᭄ᬕᬸᬫᬦ᭄ᬢᬶᬢᬸᬳᬸ᭞ᬘ᭄ᬦᬶᬂᬫᬼᬤ᭄ᬓᬧᬢᬸᬳᬦ᭄᭞ᬭᬶᬂᬦᬾ ᬳᬮᬶᬢ᭄

